
				এই পাতাটির মুদ্রণ সংশোধন করা প্রয়োজন। 
Sb-bア লক্ষণ-সেন
সহকারিগণ জয়দেবের বন্ধন মোচন করিয়া দিল । সকলেই কাতর-কণ্ঠে ক্ষমা প্রার্থনা করিতে লাগিল ।
জয়দেব কহিলেন,—“আপনারা অতিথি ; আপনারা দেবতা । আপনার অমন কথা কহিবেন না। আপনার পরিতুষ্ট হইলে, আমার জগবন্ধু পরিতুষ্ট হইবেম। কি করিলে আপনাদের তুষ্টিসম্পাদন হয়, কি করিলে আমাদের আতিথ্য-ধৰ্ম্ম-পালনে ক্রটি না থাকে ;-আপনার সেই উপদেশ প্রদান করুন। পদ্মাবতী ও অামি —আমরা পতিপত্নী উভয়েই~প্রাণদনেও আপনাদের পরিচর্য্যায় প্রস্তুত আছি।’
দলপতি। —“আপনি মহাপুরুষ। আপনাকে পীড়ন করিয়া আমরা ঘোর অপরাধী হইয়াছি। আপনি আমাদিগকে
ক্ষমা করুন |’
জয়দেব দস্থ্য-দলপতির হস্তধারণ পূৰ্ব্বক তাহাকে উত্তোলন করিলেন। জয়দেবের হস্তম্পর্শে দলপতির দেহে যেন বিদ্যুৎ সঞ্চালন হইল। হস্ত ধরিয়া উত্তোলন করিয়া জয়দেব কহিলেন —“অশ্বথা সাধুবাদে কেন আমায় পাপপঙ্কে লিপ্ত করেন ? কৰ্ত্তব্য কৰ্ম্ম পালন ভিন্ন অন্য কিছু করিবার ক্ষমতা আমার নাই। বোধ হয়, আমার কৰ্ত্তব্য-পালনে কোনরূপ ক্রটি হইয়া থাকিবে । তাই জগবন্ধু আমায় পীড়ন করিলেন। অতিথি-সৎকার গৃহস্থের প্রকৃষ্ট ধৰ্ম্ম। এই দেখুন না, অতিথি-সৎকার ধৰ্ম্ম প্রতিপালন জন্ত মহারাজ লক্ষ্মণ-সেন কি করিয়া গেলেন ?”
দলপতি ৷-“তিনি সৰ্ব্বনাশ করিয়া গেলেন ; –স্বরাঞ্জেী বৈদেশিক রাজার আগমনের পথ প্রশস্ত করিয়া দিলেন।”
জয়দেব --“কৰ্ত্তব্য পালনে তাহার কোনও ত্রুটি নাই!”

